
KEMENTERIAN PENGANGKUTAN

SERDANG, 13 Januari 2026 - Karnival Pengangkutan Siswa MADANI dan
FLYSiswa Tahun 2026 yang berlangsung hari ini di Dewan Besar, Pusat
Kebudayaan dan Kesenian, Universiti Putra Malaysia (UPM) dari jam 9.00 pagi
hingga 4.00 petang telah dirasmikan oleh YB Menteri Pengangkutan sebagai
usaha berterusan kerajaan memperkukuh kebajikan pelajar institusi pengajian
tinggi awam.

Program ini dianjurkan sebagai platform hebahan dan penerangan secara
langsung kepada pelajar mengenai inisiatif FLYSiswa, icitu bantuan subsidi
pembelian tiket penerbangan kepada pelajar Institusi Pengajian Tinggi Awam
(IPTA), Politeknik dan Kolej Komuniti di bawah Kementerian Pendidikan Tinggi
(KPT) serta Matrikulasi dan Institut Pendidikan Guru (IPG) di bawah
Kementerian Pendidikan Malaysia (KPM) bagi meringankan beban kewangan
pelajar yang ingin pulang ke kampung halaman, khususnya melibatkan laluan
domestik antara Semenanjung Malaysia, Sabah, Sarawak dan Wilayah
Persekutuan Labuan.

Dalam ucapan perasmian, YB Menteri Pengangkutan menegaskan komitmen
Kerajaan dalam memastikan kebajikan pelajar terus diberi perhatian.

“Inisiatif FLYSiswa mencerminkan keprihatinan Kerajaan MADANI dalam
membantu pelajar, khususnya mereka yang terpaksa berulang-alik merentasi
jarak yang jauh demi menuntut ilmu. Program ini bukan sahaja meringankan
beban kewangan, malah memastikan akses perjalanan udara yang lebih adil
dan berpatutan kepada golongan pelajar,” katanya.

Melalui FLYSiswa, pelajar yang layak akan menerima baucar digital bernilai RM400 dalam
bentuk credit shell yang boleh digunakan bagi pembelian tiket penerbangan kelas ekonomi

sama ada sehala atau dua hala, melibatkan syarikat penerbangan Malaysia Airlines, Firefly
AirAsia, Batik Air, dan AirBorneo.

Menurut beliau lagi, penganjuran karnival ini memberi peluang kepada
pelajar mendapatkan maklumat tepat secara terus daripada pihak berkaitan.

“Penganjuran Karnival FLYSiswa ini penting sebagai platform mendekati
pelajar, memberi penerangan jelas mengenai kelayakan dan fasa
pelaksanaan FLYSiswa 2026, serta memastikan tiada golongan yang tercicir
daripada menikmati manfaat yang disediakan,” tambahnya.

Sepanjang karnival berlangsung, pelbagai pengisian disediakan termasuk
kaunter informasi, sesi penerangan dan interaksi bersama pelajar bagi
memperjelaskan pelaksanaan FLYSiswa bagi tahun 2026 yang dilaksanakan
secara berfasa.

Untuk rekod, pelaksanaan FLYSiswa sejak tahun 2023 telah memberi manfaat
kepada puluhan ribu pelajar dengan peningkatan jumlah tuntutan dari tahun
ke tahun, sekali gus membuktikan keberkesanan program ini daloam
menyokong kebajikan pelajar.

Kementerian Pengangkutan Malaysia bertekad untuk menjadi peneraju tfransformasi sistem
pengangkutan yang bersepadu, efisien dan selamat dengan memperkasakan sistem
pengangkutan berteraskan teknologi sebagai pemangkin pembangunan negara.

